
TOIMÂIÄVTUTTÂSAHÁÁRVUH

Olášuttep kielâstrategiast kirho áárvuid:
• Pase kunnijâttem
• Ovdâsvástádâsvuotâ
• Vuoigâlâšvuotâ
• Tuotâvuotâ.

Kuáhtáp jyehi ulmuu máhđulâšvuođâi mield
suu eenikielân. Toollâp kirho tooimâ ávusin
jieškote-uv kielâ- já kulttuurjuávhoid.

MERHÂŠITTEE KIELÂLIIH 
VUOIGÂDVUOĐAH

• Kirkkolaavâ 4 lovo 4 § mield:  
 Immeelpalvâlusâid já eres tooimâ 
kalgeh táárbu mield orniđ sehe suomâ- 
teikâ ruotâkielâlii ete eres ucceeblovo 
kielân. 
 Kirho jesânist lii vuoigâdvuotâ 
finniđ sunjin kyeskee priivaat kirholijd 
toimâttâsâid eenikielân, suomâkielân 
teikâ ruotâkielân. Immeelpalvâlusâst já 
kirholâš toimâttâsâst pyehtih kevttiđ 
meid eres kielâ.  
 Sämikuávlust servikode tooimâ kalgeh 
orniđ já servikode jesânijd palvâliđ meid 
sämikielân.

• Vuáđulaavâ 17 §:st já kielâlaavâst 
torvejeh juáhháá vuoigâdvuođâ kevttiđ 
virgeomâháin jieijâs ääšist jieijâs 
kielâ, jo-uv suomâ- teikâ ruotâkielâ, 
sehe finniđ toimâttâskirje taan kielân. 
Sämikielâlij vuoigâdvuođâin asâtteh säämi 
kielâlaavâst.

ULMEH

• Turvip vuoigâdvuođâ kuáhtáđ Pase já 
šoddâđ palvâluđ jieijâs eenikielân.

• Tubdâp aalmuglâškielâid suomâkielâ já 
ruotâkielâ vyeimiväärrin já ovdedep tai 
kevttim kirhostân.

• Huolâttep kielâlâš täsiáárvu olášuumeest 
kirho haldâttuvvâst já visásmittep 
máhđulâšvuođâ ášástâllâđ kirhoost jieijâs 
eenikielân, suomâ- teikâ ruotâkielân.

• Turvip sämikielâ kevttimmáhđulâšvuođâ 
sämikuávlust já ovdedep sämikielâlâš 
vuoiŋâlâš tooimâ meid eres kuávlust 
Suomâst.

• Tuárjup seevvim- já romanikielâlij 
uásálistem servikode-elimân.

• Lep oovdâstjotteeh maaŋgâkulttuurlâš 
toimâpirrâs vuotânväldimist. Iberdep 
táárbu kevttiđ jieijâs eenikielâ já kuáhtáđ 
ulmuid jieijâs etnisâš tuávváást. Nanodep 
ristâlij ohtâvuođâ kielâ- já kulttuurraajij 
rasta.

• Ovdedep oovtâstpargo já toimâvuovijd, 
moi vievâst kielâlij vuoigâdvuođâi 
olášuumeest pyehtip huolâttiđ tááláá já 
meid uccoo resurssijguin.

• Väldip sierâ kielâjuávhui táárbuid vuotân 
puoh viestâdmist.

• Nanodep kirho pargei kiärgusvuođâid 
kuáhtáđ ereskielâlijd ulmuid.

SERVIKUUDIJN

• Rähtip lattimravvuid tai tiilij várás, main 
servikode palvâlusâid pivdeh eres ko 
servikode váldukielân. Anneep ävkkin 
pispekode toollâm luvâttâllâm paapâin, 
kiäh tuálih toimâttâsâid eres kielân.

• Adelep máhđulâšvuođâi mield tiilijd 
eres kielâid já kulttuurijd ovdâsteijee 
siärvâduvâi kiävtun.

• Ornip tilálâšvuođâid já uásálistep 
tábáhtussáid, main lääččih ohtâvuođâid 
eres kielâ- já kulttuurjuávhui kooskân. 
Tágáreh pyehtih leđe ovdâmerkkân 
immeelpalvâlusah, maid toimâtteh 
servikode ucceeblovo eenikielân 
sehe ereskielâliih rippâškoovlah 
já muččâdumoseh juovlâlavluuh- 
tilálâšvuođah.

• Väldip rekrytistmist vuotân sehe 
servikode palvâlusâi faallâm kuohtuid 
aalmuglâškieláid ete ohtsâškode 
maaŋgâkulttuurlâšvuođâ asâttem uđđâ 
hástusijd.

• Väldip vuotân kielâuáinuid pargo 
vátávâšvuođâ miäruštâlmist, mii lii päälhi 
vuáđđusin.

• Movtijdittep pargeid kielâškovliimân.

• Ovdedep oovtâstpargo suomâ- já 
ruotâkielâlij servikuudij kooskâst.

• Anneep ävkkin servikodepargoost 
kielâtáiđusijd rijjâtátulijd.

PISPEKUUDIJN

• Nomâttep ohtâvuođâulmuu, kiän 
pargon lii tuárjuđ servikuudijd kielâlij 
vuoigâdvuođâi olášutmist.

• Paijeentoollâp luvâttâllâm, kost láá tiäđuh 
paapâin, kiäh pispekode kuávlust taheh 
toimâttâsâid sierâ kieláid.

• Kieđâvuššâp kielâstrategia olášuttem 
pispekode kirkkohiärái čuákkimijn já eres 
pargeeteivâdmijn.

• Čuávvup kielâstrategia já kielâlij 
vuoigâdvuođâi olášume pispekode 
kuávlust el. pispetärhistmij ohtâvuođâst. 

KIRKKOHALDÂTTUVVÂST

• Huolâttep kelijdeijee kielâlijd 
vuoigâdvuođáid já tai olášumân 
kyeskee ravviimist tuámukapittâlláid, 
servikodeovtâstumijd já servikuddijd.

• Rähtip amnâstuv servikuudij kiävtun 
suomâkielân, ruotâkielân, tavesämi- já 
anarâškielân sehe máhđulâšvuođâi mield 
eres kieláid.

• Nanodep škovlimfalâlduv, mast váldojeh 
vuotân kielâliih táárbuh já kulttuurij 
sierânâsjiešvyevih.

• Anneep ävkkin sosiaallâš media já eres 
viestâdemteknologia nuuvt maaŋgáid 
kieláid ko máhđulâš.


